
KHUTBAH JUMAAT 
 

“MEMBUDAYAKAN NASIHAT-MENASIHATI” 
(12 November 2021M/ 7 Rabiulakhir 1443H) 

__________________________________________________________________________________________________________________ 
 

ْالَّْـْال ْللَِّوِ ْأَكْْحَمدُ ْبِْذِي ْلِِمَُّتِوِْبََيَِّةِْلْْْاخَيِْْـرَمَنَا ْوَناَصِحًا ْىَادِياً ْوَجَعَلَوُ ،
ْبأَِشْْ ْمَزيَِّةٍْجَامِعًا ْإِلََّْوَأَشْْ ،رَفِ ْإِلَوَ ْلََ ْأَن ْْْهَدُ ْوَ ْشَرِْْالُه ْلََ ْلَوُْيْْدَهُ كَ

ْبِْ ْنرَجُو ُْسْْـشَهَادَةً ْ ْالهَا ْوَأَشْْخِتَامِْْـْنَ ْمُْ، ْسَيِّدَناَ ْأَنَّ ْعَبْْـهَدُ دًا دُهُْحَمَّ
دٍْـناَْمُْعَلَىْسَيِّدِْْلِّمْْسَْللَّهُمَّْصَلِّْوَْاَْ. كَامِْْْْمُبـَلِّغُْالشَّرَائِعِْوَالَِْْْوَرَسُولوُُْ حَمَّ

ْوَصَحْْ ْالوَعَلَىْآلوِِ ةِ ْأئَِمَّ ْفِْالتَبْجِيلِْمِْلَْعْْهُدَىْوَالَِْْْـْبِوِ ْبِوِ ْالـمُلْحَقِيَن ،
ْ .راَمِْكْْوَالِْْ

ْبَـعْْ ْاتِّـَقُواأمََّا ْالِه، ْعِبَادَ ْفـَيَا ْتَْْدُ، ْوَلََ ْتُـقَاتوِِ قَّ َْ ْ ْوَأنَتُمْْـالَه ْإِلََّ ْمُوتُنَّ
 .لِمُونَْمُسْْ

Muslimin yang dirahmati Allah,  

Marilah kita bersungguh-sungguh meningkatkan ketakwaan kepada 

Allah subhanahu wata’ala dengan melaksanakan perintah-Nya dan 

menjauhi segala larangan-Nya. Semoga kita sentiasa dirahmati 

Allah subhanahu wata’ala dan menjadi hamba yang disayangi-Nya 

dengan sentiasa mengingati-Nya. Pada hari ini, khatib akan 

membicarakan khutbah yang bertajuk ‘Membudayakan Nasihat - 

Menasihati’. 

 

Kaum muslimin yang dirahmati Allah, 

Islam merupakan agama yang menggalakkan umatnya saling 

menasihati dan memberikan teguran antara satu sama lain. 

Memberi nasihat bukanlah semestinya mengajar, tetapi ia 

merupakan ingatan kepada seseorang yang mungkin terlupa. Ia 

juga bukanlah semestinya membawa maklumat yang baharu tetapi 

ia adalah ingatan pada perkara yang mungkin sudah tahu atau 

biasa didengari tetapi mungkin terlupa atau terlalai. Betapa ramai 

orang yang tersalah, bukan sebab tidak tahu, tetapi disebabkan 

tidak sedar apabila sudah terbiasa dan mengambil mudah tentang 

sesuatu perkara. 

 

Memberi nasihat dan ingatan merupakan suatu keperluan dalam 

kehidupan. Setiap hari kita pasti akan berjumpa dengan pelbagai 

nasihat dan ingatan seperti di sepanjang jalan raya. Kita berjumpa 

dengan papan tanda ‘awas’, ‘zon had laju’, ‘statistik kemalangan’ 

dan ‘dalam pembinaan’ untuk mengingatkan pemandu agar lebih 

berhati-hati dan lebih cermat. Apa yang menariknya, orang ramai 

tidak menentang malahan boleh menerima peringatan dari papan 

tanda tersebut kerana kita semua tahu nasihat dan peringatan 

memberikan kebaikan kepada manusia. Ini sesuai dengan firman 

Allah subhanahu wata’ala dalam surah al-Dzariyat ayat 55: 

               

Maksudnya: Dan tetap tekunlah engkau memberi peringatan, 

kerana sesungguhnya peringatan itu mendatangkan faedah kepada 

orang yang beriman. 

 

Kaum muslimin yang dirahmati Allah, 

Manusia diciptakan oleh Allah subhanahu wata’ala dengan penuh  

kesempurnaan. Namun, disebalik kesempurnaan itu manusia 

sering terlalai, terlupa dan tersasar dari matlamat hidup yang 

sebenar. Ada yang masih lalai untuk menyempurnakan kewajipan 

solat, mengabaikan tangggungjawab menunaikan zakat, terlibat 

dengan riba dan rasuah, terjebak dengan hiburan yang melampau, 

minum arak, mengadu domba, memfitnah, tidak menghormati 

orang tua, guru-guru dan lain-lain lagi. 

 

Semua perkara ini adalah dilarang dalam Islam dan nasihat 

menasihati sesama saudara muslim adalah menjadi tanggungjawab 

kepada kita semua.Tidak ada ruginya menerima nasihat, bahkan ia 

dapat membaiki dan meningkatkan kesempurnaan peribadi kita. 

 

Walaupun begitu, terdapat kecenderungan sebilangan kecil dalam 

kalangan masyarakat yang sukar untuk ditegur, malah payah untuk 

menerima teguran. Sesuatu teguran itu dianggap memalukan 

seolah-olah memperbodohkan mereka. Orang yang ditegur itu akan 

melenting dan menolak nasihat yang disampaikan. Akhirnya 

budaya memberi nasihat dan tegur menegur itu akhirnya semakin 

hilang. Masing-masing mengambil sikap mendiamkan diri atas 

kesalahan yang dilakukan oleh orang lain. Lebih malang lagi dalam 

institusi rumahtangga seseorang suami tidak menasihati isterinya 

dan begitu juga sebaliknya. 

 

Ini merupakan budaya yang tidak sihat dan patut dibendung. Ini 

mungkin kerana prinsip hidup sendiri-sendiri atau kubur masing-

masing atau berpegang dengan pepatah jangan jaga tepi kain 

orang. Mereka berasa boleh hidup sendirian dan tidak bergantung 

kepada orang lain. Ia juga berpunca dari sikap ego tentang 

kelebihan diri yang mendapat pendidikan yang tinggi dan 

mempunyai taraf hidup yang baik atau merasa hina dengan teguran 

yang diberikan. Sikap ini yang menyebabkan mereka sukar untuk 

menerima teguran dan nasihat. 

 

Kaum muslimin yang dirahmati Allah, 

Sesungguhnya budaya nasihat menasihati, tegur menegur perlu 

menjadi budaya yang diterima dalam masyarakat. Kita perlu 

bersyukur, sekiranya ada orang yang memberi nasihat kepada kita 

dan juga sedia menegur kesalahan kita. 

 

Walau bagaimanapun, teguran dan nasihat yang diberikan itu perlu 

dilakukan secara berhemah dan ikhlas, dengan menggunakan gaya 

bahasa yang sesuai, dan tidak mengaibkan di hadapan khalayak 

ramai. Menegur jangan sampai menghina, mendidik jangan sampai 

memaki, menegur bukan sampai menghukum. Bagi yang ditegur 

pula, seharusnya bersyukur, berlapang dada, menghargai, berbaik 

sangka; bukan marah, melenting, memberi alasan dan sebagainya.  

 

Kaum muslimin yang dirahmati Allah, 

Mengakhiri khutbah pada hari ini, marilah sama-sama kita hayati 

dan ambil iktibar terhadap perkara-perkara berikut untuk dijadikan 

pedoman dalam hidup kita, antaranya: 

 

Pertama : Umat Islam wajib mematuhi perintah Allah subhanahu 

wata’ala dan meyakini bahawa apa jua perbuatan baik dan buruk 

yang dilakukan akan menerima balasan daripada Allah subhanahu 

wata’ala. 

 

Kedua : Umat Islam perlu membudayakan amalan nasihat 

menasihati dalam kehidupan untuk memberi ingatan dan mengelak 

dari melakukan kesalahan. 

 

Ketiga : Umat Islam hendaklah memberi dan menerima nasihat 

yang benar sebagaimana yang dipandukan oleh al-Quran dan 

Hadis. 

 

Sebagai mengakhiri khutbah, marilah kita bersama-sama 

menghayati firman Allah subhanahu wata’ala dalam Surah Ali 

Imran, ayat 110 iaitu: 

 باِلِله مِنَ الشَّيْطاَنِ الرَّجِيْمِ أَعُوْذُ 
                      

                            

               

 

Maksudnya: Kamu (wahai umat Muhammad) adalah sebaik-baik 

umat yang dilahirkan bagi (faedah) umat manusia, (kerana) kamu 

menyuruh berbuat segala perkara yang baik dan melarang 

daripada segala perkara yang salah (buruk dan keji), serta kamu 

pula beriman kepada Allah (dengan sebenar-benar iman). Dan 

kalaulah ahli Kitab (Yahudi dan Nasrani) itu beriman (sebagaimana 

yang semestinya), tentulah (iman) itu menjadi baik bagi mereka. 

(Tetapi) di antara mereka ada yang beriman dan kebanyakan 

mereka: orang yang fasik. 

 

ْبِْ ْوَإِيَّاكُمْ ْوَنَـفَعَنِِ ْالْعَظِيْمِ، ْالْقُرْءَآنِ ْفِ ْوَلَكُمْ لِ ْالهُْ ْمِنَْـباَرَكَ ْفِيْوِ مَا
ْالْْ ْوَتْـَـالآياَتِْوَالذِّكْرِ ْتِلَْحَكِيْمِ، ْوَمِنْكُمْ ْمِنِِّْ ْإِنَّقَبَّلَ ْالسَّمِيْعُْوَتَوُ، ْىُوَ وُ

ْوَأَسْتـَغْفِرُْْ.الْعَلِيْمُْ ْىَذَا، ْقـَوْلِ ْوَلِسَائرِِْْأقَُـوْلُ ْوَلَكُمْ، ْلِ ْالْعَظِيْمَ الَه
ْىُوَْ ْإِنَّوُ ْفَاسْتـَغْفِرُوْهُ ْوَالْمُؤْمِنَاتِ، ْوَالْمُؤْمِنِيْنَ ْوَالْمُسْلِمَاتِ، الْمُسْلِمِيْنَ

يْمُْ ِْ  .الْغَفُوْرُْالرَّ

KHUTBAH JUMAAT KEDUA 
___________________________________________________________________________________________________________________ 
  

وِْ كَْمَاْأمََرَْ.ْالَـْحَمْدُْللِّّٰ كَْثِياً وِْحََْدًا ْالهُّْــٰـْأَشْهَدُْأَنْْلََْإِلَْ.ْالَـْحَمْدُْللِّّٰ وَْإِلََّ
ْسَيِّدَْ ْأَنَّ ْوَأَشْهَدُ ْلَوُ، ْشَريِْكَ ْلََ دَهُ ْْ ْمُْوَ ْوَرَسُوْلُْـناَ ْعَبْدُهُ ْوُْحَمَّدًا الَلّّٰهُمَّْ.

ْسَيِّدِناَْمُْ ْأّٰلوِِْوَأَصْحَابِوِْأَجَْْعِيْنَْـصَلِّْوَسَلِّمْْوَباَركِْْعَلَىّٰ أمََّاْ.ْحَمَّدٍْوَعَلَىّٰ
ْتُـقَاتوِِْلَعَلَّكُمْْتُـفْلِحُوْنَْ قَّ َْ ْ.ْبَـعْدُ،ْفـَيَاْعِبَادَْالِه،ْاتِّـَقُواْالَهْ

Kaum muslimin yang dirahmati Allah, 

Marilah kita bersama-sama sentiasa mematuhi garis panduan dan 

Prosedur Operasi Standard (SOP) pencegahan penularan wabak 

COVID-19 yang telah dikeluarkan oleh pihak berkuasa. Bagi yang 

belum menerima vaksin, dianjurkan agar segera mendapatkannya  

sebagai ikhtiar untuk menyekat penularan wabak berbahaya ini 

dalam masyarakat. Pada masa yang sama, teruskanlah memohon 

keampunan dan bermunajat kepada Allah subhanahu wata’ala agar 

diangkat segera wabak ini daripada kita. 

 :قَالَْالهُْتَـعَالَّْٰ
                          

     

ْوَالْمُؤْمِْ ْوَالْمُؤْمِنِيْنَ ْوَالْمُسْلِمَاتِ ْللِْمُسْلِمِيْنَ ْاغْفِرْ ْْْالَلّّٰهُمَّ ْاْلَِ يَآءِْنَاتِ
ْوَا هُمْ ْمْوَاتِْلَِْْمِنـْ ْقَاضِيَْ. ْوَياَ عَوَاتِ ْالدَّ ْمُـجِيْبُ ْقَريِْبٌ يْعٌ ْسََِ إِنَّكَ
 .ْالْْاَجَاتِْ

Ya Allah, ampunilah dosa-dosa dan kesalahan kami, ibubapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat.  

 

Ya Allah ! Ya Rahman ! Ya Rahim! Berikanlah taufiq dan hidayat-

Mu kepada kami semua dan juga kepada pemimpin-pemimpin 

Negara kami, khasnya kepada Seri Paduka Baginda Yang di-

Pertuan Agong Malaysia, dan juga pemimpin-pemimpin negeri 

kami, khususnya Tuan Yang Terutama Yang di-Pertua Negeri 

Sarawak. 

 

Ya Allah, Ya Dzal Jalali Wal Ikram! Kabulkanlah doa kami. 

Terimalah segala amal ibadah dan ketaatan kami kepada-Mu. Ya 

Allah, kukuhkanlah perpaduan dan kesatuan hati kami. 

Limpahkanlah ke atas kami nikmat kesihatan dan keafiatan. 

Kurniakanlah kesembuhan kepada mereka yang diuji dengan 

penyakit-penyakit dan bebaskanlah negara kami daripada segala 

perkara yang tidak diingini dan wabak penyakit, khususnya wabak 

COVID 19. Menangkanlah kami dalam memeranginya. 

 

ْ ْْالْمُسْلِمِيَن،ْوَمَرْضَىْمَرْضَاناَْوَاشْفِْْاشْفِنَاالَلّّٰهُمَّ ْطَهُوراًْاجْعَلْوُْالَلّّٰهُمَّ
ْبَـعْدِْْوَمِنْْْصِحَّة،ْالْمَرَضِْْبَـعْدِْْمِنْْْوَأبَْدِلـْهُمْْْمَنْزلِتَـَهُمْ،ْوَارْفَعْْْلـَهُمْ،
 ْ.عَافِيَةْءِْالْبَلَْ

ْ مْْالَلّّٰهُمَّ َْ ْْالْمُسْلِمِيَن،ْوَمَوْتَىْمَوْتاَناَْارْ ْوَارْحََْهُمْ،ْلـَهُمْْْاغْفِرْْالَلّّٰهُمَّ
هُمْْْوَاعْفُْْوَعَافِهِمْْ ْعَنـْ سَنَةًْ. َْ ْ ْوَفِْاْلآخِرَةِ سَنَةً َْ ْ نْـيَا ْفِْالدُّ ْأّٰتنَِا رَبّـَنَآ

ْالْعَالَمِيْنَْأّٰمِيْن،ْأّٰمِيْنْ.ْوَقِنَاْعَذَابَْالنَّارِْ  ْ.ياَْرَبَّ
 

ْالهِْ سَانِْ .عِبَادَ ْْ ْوَاْلِ ْباِلْعَدْلِ ْيأَْمُرُ ْالَه ْإِنَّ .ْ ْوَيَـنـْهَىّٰ ْذِيْالْقُرْبََّٰ وَإِيتَآءِ
ْوَالْبـَغْيِْ ْوَالْمُنْكَرِ ْالْفَحْشَآءِ ْعَنِ ْتَذَكَّرُوْنَْ. ْلَعَلَّكُمْ ْيعَِظُكُمْ ْالَهْ. فَاذكُْرُوا

ْيَذْكُركُْمْْ ْيزَدِكُْمْْْ.الْعَظِيْمَ ْنعَِمِوِ ْعَلَىّٰ ْوَاشْكُرُوْهُ ْفَضْلِوِْ. ْمِنْ وَاسْألَـُوْهُ
 .أقَِيْمُواْالصَّلَةِْ.ْيَـعْلَمُْمَاْتَصْنـَعُونَْْوَالهُْ.ْوَلَذكِْرُْالِهْأَكْبـَرُْ.ْيُـعْطِكُمْْ


